
SIARAN MEDIA

MAJLIS PERASMIAN SEMINAR KEBANGSAAN
AMALAN PERTANIAN BAIK MALAYSIA SUBSEKTOR TANAMAN
TAHUN 2026

BANGI, 10 Februari 2026 — Kementerian Pertanian dan Keterjaminan Makanan (KPKM)
terus memperkukuh agenda keselamatan dan kualiti makanan negara melalui
penganjuran Seminar Kebangsaan Amalan Pertanian Baik (APB) Malaysia Subsektor
Tanaman Tahun 2026, yang menghimpunkan lebih 300 peserta terdiri daripada
usahawantani dan pegawai pengembangan dari seluruh negara.

Seminar anjuran Jabatan Pertanian ini bertujuan memperkukuh kefahaman dan
pematuhan piawaian amalan pertanian baik, menyediakan platform jalinan strategik dan
perkongsian ilmu antara pemain industri dan pembuat dasar, serta menyokong agenda
nasional keterjaminan makanan melalui pelaksanaan amalan pertanian yang seragam,
selamat dan mampan.

Timbalan Menteri Pertanian dan Keterjaminan Makanan, YB Datuk Chan Foong Hin,
berkata pelaksanaan APB bukan lagi satu pilihan, sebaliknya keperluan strategik bagi
memastikan hasil pertanian negara kekal berdaya saing di pasaran domestik dan
antarabangsa. “Selaras pelaksanaan RMK-13, KPKM melalui Jabatan Pertanian telah
meluluskan peruntukan RM17.52 juta bagi Projek Pembangunan Pemberdayaan
Makanan Selamat Melalui Amalan Baik Subsektor Tanaman. Projek ini memberi
tumpuan kepada pembiayaan bersasar, naik taraf fasiliti ladang, penerapan teknologi
hijau, akreditasi ISO serta latihan dan pemindahan teknologi bagi meningkatkan daya
saing subsektor tanaman,” katanya.

Beliau menegaskan, pensijilan myGAP dan myOrganic merupakan pasport penting untuk
meningkatkan keyakinan pengguna, memperkukuh penjenamaan produk serta
membuka akses kepada pasaran bernilai tinggi, selain memastikan kebajikan pekerja
dan kelestarian alam sekitar terus terpelihara.

Sementara itu, Ketua Pengarah Pertanian, YBhg. Dato’ Nor Sam binti Alwi berkata,
seminar ini menampilkan empat kertas kerja utama merangkumi aspek pensijilan,
kelestarian ladang, strategi pemasaran dan keselamatan pekerjaan, selain sesi dialog
eksklusif bagi memperjelas dasar dan inisiatif semasa kerajaan. Menurut beliau,
pengiktirafan turut diberikan kepada usahawantani dan pegawai pengembangan yang
cemerlang dalam pelaksanaan APB sepanjang 2025 sebagai pemangkin kepada budaya
kecemerlangan dan pematuhan standard global dalam ekosistem pertanian negara.


http://www.doa.gov.my/

Seminar ini dilihat sebagai platform strategik untuk memperkukuh kerjasama antara
kerajaan, industri dan pengusaha tani dalam menjayakan agenda kedaulatan makanan,
selaras dengan tema Amanat YB Menteri KPKM Tahun 2026, “Memperkukuh Kedaulatan
Makanan, Membina Daya Tahan Negara”.

Turut hadir Timbalan Ketua Pengarah Pertanian (Pengurusan dan Regulatori), Mat lesak

bin Ngathinee, Setiausaha Bahagian Sekuriti Makanan KPKM, Jazman Azi Jamalludin
dan Pengarah Bahagian Kawalan Kualiti Tanaman, Ts. Azreen bin Basir.

